
Rekneskap fyrste tertial 2022 

Vedlegg
Austrheim - gjeldsrapport pr. 30.04.22

Framlegg til vedtak:
1. Kommunestyret tek driftsrekneskapen for fyrste tertial til vitande.
2. Kommunestyret tek finansrapporten for fyrste tertial til vitande.

Formannskapet - 062/22 - 02.06.2022

FS - behandling:
Kommunalsjef Odd Harald Dommersnes orienterte om saka.

· Langtidsfråværet utgjer over 50 prosent.
· Straumkostnaden vil stiga når det skal inngås nye avtalar.
· Har hatt ein del konsulentkostnader, men desse prosjekta er avslutta.
· Advokatkostnader kan ein ikkje føresjå, dette er kostnader kommunen får når sakene 

oppstår.

Helge Dyrkolbotn (KrF) sa at han kjenner seg trygg på tala som vert lagt fram for formannskapet. Det 
er ein del utfordringar, må ha kontroll på utgiftene også når inntektene er betre enn budsjettert. Om 
barnevern sa Dyrkolbotn at ein må satsa på førebyggande arbeid for å unngå kostnader til institusjon, 
dette kan vera fritidskontaktar, støtte til frivillig arbeid, avlastingstilbod med meir.

Ordførar Per Lerøy (Ap) sa at han er uroleg over at langtidsfråværet er såpass høgt. Nokre vanskelege 
diagnosar er det vanskeleg å jobba førebyggande på, men det er mogleg å redusera langtidsfråværet 
gjennom god førebygging.

Varaordførar Inger Lise Brekke (H) sa at det er viktig med langsiktig arbeid for å halda nede 
sjukefråværet.



Handsaming i formannskapet:
Samrøystes for kommunedirektørens framlegg til vedtak.

FS - vedtak:
Tilråding frå formannskapet:

1. Kommunestyret tek driftsrekneskapen for fyrste tertial til vitande.
2. Kommunestyret tek finansrapporten for fyrste tertial til vitande.

Kommunestyret - 048/22 - 16.06.2022

KS - behandling:
Økonomi- og personalsjef Odd Harald Dommersnes orienterte om saka.
Britt M. S. Lerøy (Ap) sa at med aukande renter og utgifter til straum går kommunen usikre tider i 
møte. Ser at inntektene har auka, men også utgiftene. Halve året av 2022 har ein lagt bak seg, må 
vera tydelege både politisk og i administrasjonen på korleis me skal driva framover. Her må me vera 
moderate, og ha ein god strategi.
Kommunedirektør Bjørnar Fjellhaug sa at det er krevjande med aukande renter og straumutgifter. 
Må mana til moderasjon.
Handsaming i kommunestyret:
Kommunedirektøren sitt framlegg vert samrøystes vedteke.

KS - vedtak:
1. Kommunestyret tek driftsrekneskapen for fyrste tertial til vitande.
2. Kommunestyret tek finansrapporten for fyrste tertial til vitande.

Saksopplysninger:
Bakgrunn

Oppfølging av budsjett og rapportering

Budsjettet skal følgjast opp gjennom budsjettåret, og økonomiske data skal rapporterast inn til 
kommunestyret og formannskapet etter gjennomgang på alle tenesteområda. Det skal i tillegg 
rapporterast til det nasjonale informasjonssystemet KOSTRA (Kommune-Stat-Rapportering).

Rapportering til politisk nivå

Kommunedirektøren har ansvaret for å rapportera om den økonomiske situasjonen til politisk nivå. 
Ved utgangen av kvar tertial skal kommunedirektøren legga fram rapport til kommunestyre, det vert 
rapportert til formannskapet på månadsnivå. Rapporteringa skal ha fokus på å avdekka eventuelle 
avvik i høve vedteke årsbudsjett, tiltak for å oppnå balanse, prognose for året, utviklinga innanfor 
tenesteområda, oppnådde resultat/målsetjingar og status på eventuelle politiske vedtak. Dersom det 



er endringar i budsjettet, skal dette også leggast fram til handsaming i tertialrapporten. 
3.tertialrapport vert lagt fram i desember og er ein foreinkla rapport som inneheld eventuelle 
budsjettjusteringar. Fullstendig rapport for året som inkluderar 3.tertial vert lagt fram med 
årsrapport. Tertialrapportane skal handsamast i kommunestyret.

Gjennomgang av rekneskapstal drift

 

Kommunedirektøren kjem i den fylgjande rapporten til å gå igjennom dei ulike kostnadane og 
inntektene, det positive med rekneskapen for fyrste tertial er at vi har eit plussresultat i rekneskapen 
i høve til budsjett som opnar for at vi kan gjennomføra ei budsjettjustering etter fyrste tertial. Når 
det gjeld forventa årsprognose så ligg denne i slutten av denne saka.

Løn og sosiale kostnader.

Storparten av kostnadene til kommunen er knyta til løn og sosiale kostnader. Ser ein på fyrste tertial 
så er det eit samla negativt avvik mellom budsjett og rekneskap på 2,1 millionar kroner. Når ein ser 
nærare på avviket så er det knytta til sjukevikarar og overtid. Avviket er i stor grad knytta til eit 
unormalt høgt sjukefråvær og i tillegg til at ein dei 3 fyrste månadane av 2022 var del i KS sin avtale 
omkring betaling av overtid/meirtid. Ein ser i RNB at det er ikkje avsett midlar til inndekning av denne 
avtalen. Når det gjeld fastløn så må desse 3 ulike postane sjåast i samanheng. 



Driftskostnader.

Her inngår mange ulike kostnader og etter fyrste tertial har vi eit negativt avvik mellom budsjett og 
rekneskap på 4,5 millionar kroner. Av større avvik som kommunen må ha fokus frametter er 
straumkostnader som vil ha ein negativ utvikling i resten av året.  Det er eit stort avvik som gjeld kjøp 
av konsulentar. Avviket inneheld PWC-rapport legekontoret, rekruttering av legar, Strategi (Karabin), 
oppdatering av våre mange ulike reglement, rutinar og personaldokument og handtering (DNA-
kompetanse). Alle desse oppdraga er no avslutta og det vil ikkje koma nye store kostnader til kjøp av 
konsulentar. Innan kjøp av konsulentar vert også kostnader til advokat ført. Kommunen har ikkje 
eigen kommuneadvokat og må kjøpe desse tenestene i dei einskilde saker. Når det gjeld tenestekjøp 
frå ulike leverandørar(IKS/IKS-samarbeid) så er det ikkje samsvar mellom budsjett og 
rekneskap(periodisering). Dette kjem til å bli retta opp i til neste rekneskapsrapportering. I samband 
med at vi etablerte felles lokale for fysioterapeutane vart det utstyret som var eigd av privat 
fysioterapeut kjøpt av kommunen. Det gjer at det er eit monaleg avvik på kjøp av inventar.



Finanskostnader.

Ein ser no at renta aukar og det gjev oss auka kostnader knytta til renta. Når det gjeld avdrag så er 



det siste avdrag som vi betalte til KMB som gjaldt eit lån som vart innløyst i starten av året. Ein ser at 
det ikkje ført noko på avsetningar til bundne fond, det som skal først her er det evt. mindreforbruket 
som vi vil få ved årsslutt. 

Inntekter

Samla så har vi hatt 7,5 millionar i meirinntekter fyrste tertial enn kva som låg inne i budsjett. Det er 
viktig å vere klar over at den posten som vi har størst avvik på er refusjon av sjukeløn, dette avviket 
må sjåast i samanheng med det avviket vi har hatt når det gjeld sjukevikarar og overtid. Det er 
positive tal både når det gjeld rammetilskott og skatteinngang. Det at vi har positive tal når det 
gjelder inntekter gjer at ein har høve til å gjennomføra budsjettjustering på drift etter fyrste tertial. 
Det er laga eiga sak som omtalar denne budsjettjusteringa.

Gjennomgang av rekneskapstal investering.

Det er i budsjettet for 2022 lagt opp til at der skal investerast store beløp. Største prosjektet i 2022 er 
oppgradering av skulane våre og Kaland barnehage. Som det vart orientert om til kommunestyret 
12.05.2022 så vert det auke i kostnadene knytta til skuleprosjekta. Det er i budsjett for 
skuleutbygging i 2022 avsett 25 millionar kroner, om dette er nok midlar har ein ikkje på det 



noverande tidspunkt kunnskap om då ein framleis er tingingar med tilbydarar. Det andre store 
prosjektet som vi har er VA-utbygging, her har kommunestyret gjort vedtak om at ramma for denne 
investeringa vert auka frå 12 til 19,1 millionar kroner. I budsjettjusteringa etter fyrste tertial ligg der 
inne framlegg om at ein aukar låneopptaket med 7,1 millionar som er lik den auka ramma. 

Føresetnaden for eit så ekspansivt investeringsbudsjett er at vi får inn 26,3 millionar kroner i sal av 
eigedom. Det er difor særs viktig at ein kjem i hamn med sal av bustader frå Austrheim kommune til 
Austrheim kommunal eigedomsselskap (AKE), då dette salet er grunnlaget ein stor del av 
finansieringa av skuleutbygginga. 

Gjennomgang av fond

Vi har ei lang rekkje med ulike fond, i svært mange av desse har det ikkje vore nokon rørsle i fyrste 
tertial. Syner til kva revisor skriv om mengda ulike fond som vi har her i Austrheim. Vi rår til ein 
gjennomgang og vurdering av bundne fond i rekneskapen. Det er fleire fond utan føringar dei siste 
åra. Ved gjennomgangen bør ein vurdere aktualiteten til dei ulike fonda og sjå etter om midlar 
eventuelt  må vurderast tilbakeført. Kommunedirektøren kjem til å kome med ei eiga sak kor ein 
vurderer tilbakeføring av fond som det ikkje har vore rørse i dei 3 siste åra.



T T T

[Prosjekt [ Teneste Regnskap

ALLE I I -9 007 251

FOND- EU COMENIUS KALAN D SKULE -11424

FOND- KALAN D BARNEH. SVMMEOPPLERING 2016/2018 -77 200

FOND- TAP PA UTLAN -222 111

FOND- KOMP.UTVIL.-LÆREPLAN GR.SKULE -6864

FOND- LEKTOR II ARAS/KALAND SKULE -10019

FOND- GJELDSAVDRAGSFOND MINIMUMSAVDRAG 2005 -65 000

FOND- HANDL.PLAN UNSKEDE SVANGERSKAP/ABORT -9754

FOND- RESTURERING AUSTRHEIM GAMLE SKULE - BYGDEGÅVE -33 640

FOND- VILTFOND [ -80 918

FOND-TILPASNINSTILSKOT -20 376

FOND- ETABLERINGSTILSKOT -20514

FOND- DEN KULTURELLE SKULESEKK -223 246

FOND- PARTNERSKAP FOR FOLKEHELSE ovf.2022 implim. folkehelseproc -120000

FOND- DEN KULTURELLE SPASERSTOKK -64800

FOND-SCENE I -35 300

FOND- TURSTIAR I -286866

FOND-TIRILTUNGA BARNEKOR -54344

FON D - LEGAT GULLAKSEN -15 532

FOND- LEGAT KNUT] -38484

FOND-ÅRETS TRAFIKKSIKKERHETKOMM.2013 -67 855

FOND- DAGTILBUD DEMENS ovf.2022 (prosj.D33002) -260 617

FOND- NATURLIGE SKOLESEKKEN - RAS SKULE 2014/2015 -65173

FOND- KULTUR MINNEPLAN 2014/2015 -104 201

FOND- KAI FRONT KYSTLANDSBYEN 2014 -370000

FOND- NYSKAP.FORMIDL.AV FISKARBON DEN 2015/2016 -67500

FOND- AVSATT SJLVKOST VAR- OMRADE VANN -4484427

FOND- NORDLIHEIMEN GÅVE -57 788

FOND- TEMA KAFE 2017-PROSJ.3011 KREFTAKSJON -20 728

FOND- KULTURMINNEPLAN 2017 PROSJ. 5037 -50000

FON D - LA VTERSKELTI LBUD FYSISK AKT. BARN/UNGE PROSJ .5031 -14927

FOND- ROM FOR MTER D40001 -13 176

FON D - NASJONALBI BLI OTE K -95138

FON D - REALFAGKOMMUN E SKULE -389656

FOND- REALFAGKOMMUNE BARNEHAGE -72 756

FOND- KOMP.RETAKSERING VERK OG BRUK -9172

FOND- VIDAREUTD.LÆRARER STIPEND -26 466

FOND- DEKOMP MIDLAR ÅRÅS SKULE/KALAN D SKULE -292 011

FOND- PROSJEKT U1947 GRUNNSKULE -324 360

FOND- PSYKOLOG (20% Fedje komm) -16980

FOND- FYLKESM.MIDL.BARNEH.MYNDIGHET -12 150

FOND- RETTLEIING LÆREKANDIDAT KALAN D BARNEHAGE OPPL.KONT -54486

FOND- KVALITETUSUTVIKLIN GSTILTAK (ansv. 2000) -368 425

FOND- NÆRINGSFOND -54868

FOND-TILSKOT ELDRERÅD DATAKURS -10000

FOND- SAK 86/19TILTAK TIL LANDBRUKET -300000



Gjennomgang av finansrapporten

Kommunedirektøren skal gjennom året legga fram rapportar for kommunestyre som visar status for
kommunen si finansforvaltning per tertial. I tillegg skal kommunedirektøren i samband med
årsrapporten legga fram ein rapport som viser utviklinga gjennom året og status ved utgangen av
året.

Skildring og vurdering av risiko i høve finansreglementet.

Kommune sin finansielle risiko

Som det går fram av rapporten så er det teke opp lån i fyrste tertial, dette er låneopptak i år knytta til
investering innan VA pluss låneopptak som gjeld VA investeringar som vart gjort i 2021. Det som er



viktig å legge merke til er at vekta gjennomsnittsrente er auke frå 1,02 % til 1,27 % som syner at
rentebanen er stigande. Dette tyder at med auka rente og auka låneopptak vil finanskostnadane
vekse.

Overskottslikviditet/renter

Kommunen har i dag ikkje aktiv forvaltning av overskottlikviditet, storparten av midlane våre vert
nytta til å dekka dei løpande kostnadene våre. Det som evt, fins av overskottmidlar er sett inn på
kontoar med best mogleg rente hjå vår hovudbank som er DNB.

Kommunen har ingen instrument knytta til låna våre. Som det går fram så har storparten av låna våre
rentebinding under 1 år, det tyder at fleire låna skal til refinansiering i løpet av 2022 med ein risiko
om at vi får nye lån med høgare rente. Skulle ein oppleve at renta skulle auke med 1 % pr. år så vil
det gje ein auka kostnad på 2,2 millionar. Kommunen jobbar aktiv i marknaden saman med
rådgjevaren vår for å få lågast mogleg rente, og vår vurdering pr. dato er at der vil bli auka
rentekostnad jf. Norges Bank sine forventingar om auka styringsrente som og vil påverka Austrheim
kommune sine lån.

Gjennomgang av foreløpig årsprognose

Prognosen er basert på den kunnskapen ein har pr. 31.04.2022, ein har i denne prognosen ikkje teke
omsyn til framlegget til budsjettjusteringar som ligg inne som eiga sak. Ser ein på dei ulike sektorane
så er det særleg oppvekst som syner pluss tal, og det gjeld kostnader vedrørande barnevern. Vi har i
dag ingen born som vi betalar for i institusjon. Skulle det vare ved i heile 2022 så gjev det monaleg
innsparing. Ein må vere merksam på at vår største risiko i høve til økonomi er knytta til barnevern og
born i institusjon. Summert opp så er den førebelse prognosen at vi kjem ut med eit nullresultat
etter avsetningar til disposisjonsfond.



Status gjennomgang av sjukefravær.

Den største kostnadsposten i rekneskapane for Austrheim kommune er løn og sosiale kostnader som 
er om lag 70 % av kostnadene til kommunen. Ein viktig faktor som påverkar desse kostnadene er 
fråvær. I fyrste kvartal var det i snitt 333 tilsette i kommunen og samla skulle desse ha utført  25 780 
dagsverk. Tal på dagsverk kor ein hadde fråvær var 3285 dagsverk som gjev eit fråvær på 12,7 %. Når 
det gjeld fråvær så er over 50 % utover 57 dagar fråvær frå jobben. Ser ein på korttidsfråværet 1-3 
dagar så utgjer det under 10 % av fråværet.

Fyrste tertial 2022 har vore eit tertial kor mykje av fråværet kan skrivast attende til korona-
pandemien og då særleg året sine to fyrste månader. Det vil vere viktig framover og jobba aktiv med 
å få ned fråværet da dette påverkar økonomien for kommunen. Her er samspelet mellom kommunen 
som arbeidsgjevar, dei tilsette og tillitsvalte viktig for å komme opp med tiltak som kan vere med på 
å redusere fråværet både på kort og lang sikt. 

Konklusjon

Det er ein rekkje risikofaktorar som kan påverke økonomien til ein kommune, dei 3 største er 
kostnader knyta til barnevern, renteutgifter og straumutgifter. Alle tre er av ein slik at art at vi som 
kommune har liten påverknad. Det som vi må ha fokus frametter er alle dei andre kostnadene kor vi 
har høve å påverka. Etter fyrste tertial er der ingen blålys som gjer at vi må varsla kutt eller andre 
innsparingar, men fokus må vere at alle som jobbar i Austrheim kommune lever etter den regelen om 
at ein ikkje brukar meir enn kva ein har fått til rådvelde på budsjetta sine. Vidare så bør ein som 
kommune ha fokus på å sjå om det er høve å jobbe smartare ved bruk av digitale hjelpemidlar som 
både gir betre tenester og over tid er med å redusere kostnadane. 

Kommunedirektøren ber difor om at kommunestyre tar både tertial rapporten for drift og finans til 
vitande.

 


